
638 തലശ്ശേരി രേഖകൾ

പട്ടണത്തിൽനിന്ന വരുമ്പൊൾ നമൊട കൃപ ഉണ്ടായിട്ട ഠിപ്പു താൻ കയരുന്ന വെള്ള
 പെൺകുതിര ഒന്ന നമുക്ക തരുമ്പൊൾ ഗർഭം ഉണ്ടായിരുന്നുവല്ലൊ. ആക്കുതിര പെറ്റ
 ഒരു ആൺകുതിര ക്കുട്ടി എന്റെത്ത്രയും നല്ലതായിട്ട ഉണ്ടായിരിക്കുന്നു. ആയതിന്റെ
 നൊട്ടം മഹാരാജശ്രീ ഉക്കനത്ത ജനറാൾ ഹാരീസ്സ സായ്പു ഭാദർ അവർകൾ നമുക്ക
 ഒരു ആൺകുതിര കൊടുത്തയച്ചുവെല്ലൊ. ആയതിന ഉണ്ടായതപൊലെ തൊന്നുന്ന.
 ആയത നാം വളരപ്രീതിയൊടുകുട എത്രയും നല്ലവണ്ണം രക്ഷിച്ച തെയ്യാറാക്കി താങ്കളെ
 പെരക്ക നമ്മുടെ സുകാര്യം കയരുവാൻ വെക്കയും ചെയ്യും. ഇത എന്നെന്നെക്കും
 താങ്കളുടെ നിരുപണം ഉണ്ടാകുവാൻ അത്ത്രെ സങ്ങതി ചെയ്തത. ഇപ്പകാരം താങ്കൾ
 നമ്മുടെ ഗ്രഹകൃത്യത്തിന്ന എജമാനരായിട്ട ബന്ധുത്വം സ്നെഹം വെച്ചി ഗുണം
 വിചാരിച്ചി നടത്തിക്കൊടുക്കുമ്പൊൾ വിശെഷിച്ച എഴുതെണ്ടത ഇല്ലല്ലൊ. ശെഷം
 കരടീഗുടത്തിൽ രാജശ്രീ ജനരാൾ ഇഷ്ഠൊർ സായ്പ ഭാദർ അവറും താങ്കളും കൂടി
 താങ്കളുടെ കൂടാരത്തിൽ ഇരിക്കുമ്പൊൾ വിട്ടലത്തെ ഹെഗ്ഗട വന്നാരെ എതെങ്കിലും
 ഉണ്ടായാൽ കൊടക രാജാവ കല്പിക്കുംപൊലെ കെട്ടു നടക്കണമെന്ന കല്പിച്ചു.
 മെൽപ്പറഞ്ഞ ഹെഗ്ഗടക്ക എന്റെ പക്കൽ എല്ലൊ സമ്മതിച്ചത. അതുകൊണ്ട
 ചൊരത്തിന്റെ താഴ തുളു രാജ്യത്ത പൊയിനമ്മുടെ ആളെ കൂട നമ്മുടെ കല്പനപ്രകാരം
 വിട്ടലത്ത ഹെഗ്ഗിടയും കൂടി നമ്മുടെ ആളും അവരും ഠീപ്പു സുൽത്താന്റെ ആളുകളുക്ക
 എറ്റം കയിപ്രവൃത്തിച്ചാരെ ഹെഗ്ഗടന്റെ എതാൻ ആളുകളുക്ക ചെലർക്ക മുറി ആയിട്ടും
 ശത്രുവിന്റെ നാട്ടിൽ ചെലെ കവർച്ച വെണ്ടാസനം ചെയ്ത ഇങ്ങനെ യിരിക്കുമ്പൊൾ
 ഠീപ്പുവിനെക്കൊന്ന ഇങ്കിരിയസ്സ പാളിയം ഇങ്ങൊട്ട വന്നാരെ താങ്കള കാമാൻ വെണ്ടി
 നാമും മൊഹിനി സായ്പു അവറും കൂടി പെരിയപട്ടണ തെക്ക വരുനൊൾ എനി
 മെല്പപട്ട നാട്ടിൽ വെണ്ടാസനം ഉണ്ടാക്കരുതെന്ന വിട്ടലത്തെ ഹെഗ്ഗട അവർക്ക മൊഹനി
 സായ്പ അവർകൾ ഒരു കത്ത എഴുതി ഗുണ്ടീല പട്ടണത്തിന്ന തന്നാരെ ആക്കത്ത
 നമ്മുടെ ആളെ പറ്റിൽ കൊടുത്തയക്കയും ചെയ്തു. ആയത അവന്റെ പറ്റിൽഎത്തുവാൻ
 ആറ ദിവസത്തെ വഴി ഉണ്ട. ആയതുകൊണ്ട ആക്കത്ത എഴുതിയ തിയ്യതി മുതൽ ആറു
 ദിവസത്തിന്റെ എടയിൽ വല്ലെ കവർച്ച വെണ്ടാസനം ചെയ്തിട്ട ഉണ്ടായിരിക്കും.
 കപ്പിത്താൻ മൊഹിനി സായ്പ അവർകളെ കത്ത എത്തിയതിന്റെ ശെഷം ഈ ഹെഗ്ഗട
 ഒരു വെണ്ടാസനം ചെയ്തിട്ടില്ലാ എന്ന നമുക്ക വിശ്വാസം ഉളെള്ള ചിലെ ആള പറഞ്ഞി
 കെട്ടും. അതുകൊണ്ട ഹെഗ്ഗടയെ ക്കണ്ടുകൂടാത്ത ജനങ്ങൾ നാനാപ്രകാര ത്തിൽ
 താങ്കളുടെ ചിത്തത്തിൽ അറിയിക്കയും ചെയ്യും. അതുകൊണ്ടത്തെ ഈ എഴുതിയത.
 കപ്പിത്താൻ മൊഹനി സായ്പു അവർകളെ കത്ത ഹെഗ്ഗട അവർക്ക എത്തുന്ന തിന്റെ
 എടയിൽ ഇവന്റെ ആളക്കൊണ്ട ഒന്നും വന്നതല്ലാതെ കത്ത എത്തിയതിന്റെ ശെഷം
 ഇവരക്കൊണ്ട ഒന്നും അതിക്ക്രമം വെണ്ടാസനം ഉണ്ടായതുമില്ല. അങ്ങനെ യിരിക്കെ
 ഇവരക്കൊണ്ട ഒരു കുറ്റം വന്നുവെങ്കിൽ ഇ നമ്മെ നൊക്കി താങ്കള മാഫ
 ആക്കുവാറാകയും വെണം. ഈ സൊല്പകാര്യത്തിന നാം വളര പ്രകാരത്തിൽ
 എഴുതിയിരിക്കുന്നു. ഇത എന്ത ഹെതുവെന്നാൽ ഇവര താങ്കൾ നമ്മുടെ വശത്തിൽ
 കൊടുത്തിരിക്കുന്നതുകൊണ്ട ഒരു കുറ്റം വന്നുവെങ്കിലും ആ വാക്ക ദൊഷം നമുക്കും
 സൊല്പം വരുന്നതു കൊണ്ട ഈ ഹെഗ്ഗടെനക്കൊണ്ട ഒരു കുറ്റം വന്നിട്ട ഉണ്ടെങ്കിലും
 ഈക്കയി നമെ നൊക്കി ക്ഷമിക്കയും വെണം. താങ്കള നമ്മുടെ ഗ്രഹകൃത്യത്തിന്ന
 എജമാനരായിട്ട സർവ്വപ്രകാരത്തിലും ഗുണം ചെയ്തവരുനൊൾ വിശെഷിച്ച എഴുതി
 അറിയിക്കണ്ടത ഇല്ലല്ലൊ എന്നുള്ള വിവരങ്ങൾ അന്തക്കരണത്തിൽ വരുത്തി ഇവിടനിന്ന
 വെണ്ടുന്നതിനും താങ്കളുടെ ക്ഷമാസമാചാരങ്ങളുക്കും എല്ലായിപ്പൊളും കൃപ ഉണ്ടായിട്ട
 എഴുതി വരികെയും വെണം. എന്നാൽ കൊല്ലം 975 മത ധനുമാസം 20 നു ഇങ്കിരിയസ്സ
 കൊല്ലം 1800 മത ജനവരിമാസം 1 നു വന്നത. ധനു 30 നു ജനവരി 11 നു പെർപ്പാ
 ക്കിയ്തത.

1604 മത ഹാലെരി വീരരാജെന്ദ്രവടെരർ വിട്ടലത്തെ ഹെഗ്ഗട അവന്റെ ആള മാബലക്ക

